
___ __________ 2020 թվականի թիվ _____ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆՎԱՐԻ 24-Ի N 50-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» ՀՀ օրենքի 34-րդ հոդվածի պահանջներով՝ Հայաստանի Հանրապետության կառավարությունը ո ր ո շ ու մ  է.
1. Հայաստանի Հանրապետության կառավարության 2019 թվականի հունվարի 24-ի «Ընտանեկան նպաստի, սոցիալական նպաստի և հրատապ օգնության չափերը, 2019 թվականի ընտանեկան նպաստի և սոցիալական նպաստի համար ընտանիքի անապահովության սահմանային միավորը սահմանելու և 2019 թվականին ընտանեկան նպաստի, սոցիալական նպաստի և հրատապ օգնության վճարման համար նախատեսված ֆինանսական միջոցների չափերն ըստ սոցիալական աջակցության տարածքային գործակալությունների (բաժինների) հաստատելու մասին» N 50-Ն որոշման մեջ (այսուհետ՝ Որոշում) կատարել հետևյալ փոփոխությունները. 
1) վերնագրում և ամբողջ տեքստում «2019» թվերը փոխարինել «2020» թվերով.
2) որոշման հավելվածը շարադրել նոր խմբագրությամբ՝ համաձայն Հավելվածի.
3) 3-րդ կետում «30.00» թիվը փոխարինել «28.00» թվով.
4) 4-րդ կետի 2-րդ ենթակետում «30.01» թիվը փոխարինել «28.01» թվով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողությունը տարածվում է 2020 թվականի հունվարի 1-ից հետո ծագած հարաբերությունների վրա:



ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆՎԱՐԻ 24-Ի N 50-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Միջոցառման իրակացման անհրաժեշտությունը և նպատակը
 «Պետական նպաստների մասին» ՀՀ օրենքի 6-րդ հոդվածի 4-րդ մասով սահմանված է, որ պետական նպաստների չափերը, դրանց նշանակման և վճարման կարգերը հաստատում Հայաստանի Հանրապետության կառավարությունը, իսկ 13-րդ հոդվածի 1-ին և 16-րդ  հոդվածի 1-ին մասերով՝ յուրաքանչյուր տարի պետք է սահմանի ընտանեկան և սոցիալական նպաստի իրավունք տվող անապահովության սահմանային միավորը: 
1.1. կարգավորման հարաբերությունների ներկա վիճակը և առկա խնդիրները
Յուրաքանչյուր տարի ՀՀ պետական բյուջեի ընդունումից հետո ՀՀ կառավարության կողմից սահմանվել են ընտանեկան և սոցիալական նպաստների ու հրատապ օգնության չափերը, ընտանեկան և սոցիալական նպաստի իրավունք տվող ընտանիքի անապահովության սահմանային միավորը, ինչպես նաև դրանց վճարման համար նախատեuված ֆինանuական միջոցների չափերն ըuտ uոցիալական աջակցության տարածքային գործակալությունների (բաժինների): ՀՀ կառավարության 2019 թվականի հունվարի 24-ի N 50-Ն որոշման 4-րդ, 5-րդ և 6-րդ կետերով սահմանված են ընտանեկան, սոցիալական նպաստների բազային մաuերի չափերը, 18 տարին չլրացած անդամին տրվող հավելման տարբերակման պայմաններն ու տարբերակված չափերը, միանվագ հրատապ oգնությունների չափերը` երեխայի ծննդյան, երեխայի` առաջին դաuարան ընդունվելու և ընտանիքի անդամի մահվան դեպքերում, ինչպես նաև եռամսյակային հրատապ oգնության ամսական չափը: 
ՀՀ կառավարության ծրագրով սահմանված է, որ Կառավարությունը նպատակադրվել է մինչև 2023 թվականը վերացնել ծայրահեղ աղքատությունը, էապես նվազեցնել աղքատությունը: Այս նպատակի իրագործման համար առանցքային նշանակություն են ունենալու բնակչության աղքատ խավի շրջանում կրթության և աշխատանքի քաջալերումը, գործարարությունը խթանող ծրագրերի իրականացումը: Կառավարության ծրագրին համահունչ՝ 2019 թվականի ընթացքում ձեռնարկվել են մի շարք քայլեր։ Մասնավորապես, ՀՀ վարչապետի 2019 թվականի փետրվարի 26-ի «Աշխատանքային խումբ ստեղծելու և դրա անհատական կազմը հաստատելու մասին» N 180-Ա որոշմամբ ընտանեկան և սոցիալական նպաստների համակարգում առկա խնդիրների բացահայտման, համակարգի հասցեականության և արդյունավետության բարձրացման, նպաստառուների համար կայուն եկամտի ստեղծմանն ուղղված համակարգի ներդրման նպատակով ստեղծվել է աշխատանքային խումբ: Աշխատանքային խմբի կողմից ներկայացված առաջարկությունների հիմքում ընկած է ընտանիքների սոցիալական գնահատման բազմաչափությունն ու դրան համահունչ աջակցության բազմազան փաթեթների ձևավորումը՝ շեշտադրելով ոչ դրամային աջակցության ձևերն ու ծառայությունները, դրամային աջակցությունը վերապահելով հիմնականում ծայրահեղ աղքատության մեջ գտնվող ընտանիքներին։  Մասնավորապես՝ մշակվել են ոչ դրամային աջակցության և ծառայությունների փաթեթներն ու դրամային աջակցության տրամադրման բանաձևը՝ նպատակ ունենալով բարձրացնել համակարգի հասցեականությունը։ Բանաձևի փոփոխության հիմքում դրվում են ՀՀ ՎԿ ՏՏԿԱՀ վերջին տարիների հետազոտությունների տվյալները, դրանց դինամիկ փոփոխությունները՝ էկոնոմետրիկ հաշվարկները: Առաջարկվող մոտեցմամբ ընտանիքի կարիքների գնահատումն ու դրամական աջակցության չափը սերտ կապի մեջ է դրվում ընտանիքի եկամուտների և երկրի տնտեսության զարգացման հետ՝ միաժամանակ պարզեցնելով համակարգը՝ որպես արդյունք ունենալով նաև վարչարարության ծախսերի կրճատումն ու համակարգի հասցեականության բարձրացումը։ Այդուհանդերձ, կարիքի գնահատման համակարգի մշակված բարեփոխումը, ելնելով դրա մեծածավալ և խորքային լինելու բնույթից,  ինչպես նաև առնչվելով հասարակության մեծ խմբերի, կարիք ունեի հանրային լայն քննարկման, ինչպես նաև հավելյալ փորձաքննության, որի արդյունքում հնարավոր կլինի իրականացնել անհրաժեշտ լրամշակումներն ու անցում կատարել դրա ներդրմանը։ 
Աշխատանքների երկրորդ ուղղությունն ընթացել է   նպատառուների համար կայուն եկամուտի ստեղծման ուղղված համակարգի ներդրմանը՝ իրավական դաշտում ինստիտուցիոնալ մեխանիզմների մշակման և ծրագրային մակարդակներում: Այս ուղղությամբ, իրականացվել են հետևյալ քայլերը․
ՀՀ կառավարության 30.01.2014 թ. N145-Ն որոշմամբ են կարգավորվում ընտանիքի կենսամակարդակի բարձրացմանն ուղղված նպաստների նշանակման և վճարման հետ կապված հարաբերությունները: 2019 թ. ընթացքում այդ որոշման մեջ 5 անգամ փոփոխություններ և լրացումներ են կատարվել (6-րդ նախագիծը ներկայացվել է ՀՀ վարչապետի աշխատակազմ), որոնք 
1. ապահովել են սեզոնային որոշ աշխատանքերում ընդգրկված անձանց եկամուտների չներառումը ընտանիքի միջին ամսական ամբողջական եկամտի մեջ (բարձրացնում է աշխատելու մոտիվացիան), ս․թ․ դեկտեմբերի 1-ի դրությամբ այս դրույթից օգտվել են 62 ընտանիքներ․
2. պարզեցրել են իրավակիրառական որոշ դրույթներ՝ բնակության վայրի փոփոխության ժամանակ, ընտանիքը այլևս դիմում է միայն մեկ տարածքային մարմին (նախկինում դիմում էր թե նախկին և թե նոր բնակության վայրի տարածքային մարմին).
3. ստեղծել են հնարավորություն, որպեսզի որոշակի բնակության վայր չունեցող և բնակչության պետական ռեգիստրում չհաշվառված անձինք, որոնք հիմնականում ծայրահեղ աղքատության մեջ գտնվողներն են, կարողանան օգտվել սոցիալական աջակցության համակարգից։ Մասնավորապես, ուսումնասիրությունները ցույց են տալիս, որ այս խմբին են պատկանում մանկատան շրջանավարտները, որոնք հաճախ բնակության մշտական վայր չունենալով, դուրս են մնացել նաև բնակչության պետական ռեգիստրի հաշվառումից։  
[bookmark: _GoBack]4. սահմանվել են «ԱՔՌԱ» վարկային բյուրոյի հետ պայմանագրային հիմունքներով աշխատելու հնարավորությունը, դրա պայմանները, իսկ տվյալների կիրառման չափոփոշիչն արդեն իսկ ընդունվել է ՀՀ կառավարության 26.12.2019 թ. «Հայաստանի Հանրապետության կառավարության 2014 թ. հունվարի 30-ի N 145-Ն որոշման մեջ լրացումներ եվ փոփոխություններ կատարելու մասին» N 1923-Ն որոշմամբ:
ՀՀ կառավարության 26.12.2019 թ. «Հայաստանի Հանրապետության կառավարության 2014 թ. հունվարի 30-ի N 145-Ն որոշման մեջ լրացումներ եվ փոփոխություններ կատարելու մասին» N 1923-Ն որոշմամբ՝
1) հանվել են սեզոնային աշխատանքների սահմանափակումները, դրույթը տարածվելու է բոլոր տեսակ սեզոնային աշխատանքներում ընգրկված անձանց վրա, ինչը հնարավորություն կստեղծի լայնորեն խրախուսել աշխատանքը նպաստառու ընտանիքների շրջանում, 
2) ներդրվել է «պայմանական» նպաստի գաղափարը՝ նպաստառու ընտանիքի գործազուրկ ճանաչված անդամի պարագայում նպաստը տրվում է վեց ամիս ժամկետով՝ այս ընթացքում հնարավորություն ընձեռելով և աջակցելով աշխատանքի տեղավորմանը, աշխատանքի տեղավորման դեպքում ևս 6 ամիս ստացած աշխատավարձը որևէ ազդեցություն չի ունենալու նպաստի իրավունքի որոշման հարցում, աշխատանքից հրաժարվելու դեպքում նպաստ ստանալու հավանականությունը խիստ նվազում է՝ միավորի իջեցման արդյունքում.
3) սահմանվել է նպաստառու ընտանիքների նպաստի իրավունքի որոշման ժամանակ վարկառության հանգամանքի կիրառման չափորոշիչը՝ ամսական 100 հազար և ավելի վճարում կատարելը: Ընդ որում այն կողմնորոշիչ ցուցանիշ է, վերջնական որոշումը կայացվելու է տնային այցելության արդյունքներով՝ ընտանիքի սոցիալ-տնտեսական պայմանների գնահատմամբ:  
Պաշտոնական շրջանառության մեջ են դրված «Սոցիալական աջակցության մասին» Հայաuտանի Հանրապետության օրենքում լրացումներ և փոփոխություններ կատարելու մաuին» և «Պետական նպաստների մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքների նախագծերը: Այդ նախագծերի ընդունումով նախատեսվում է 2021 թ. հունվարից ներդնել «ընտանիքի կայուն եկմուտի ձևավորման դրամագլուխ» ծրագիրը հիմնվելով «Նպաստ+» ծրագրի,  ինչպես նաև Վորլդ Վիժն, «ՍՕՍ» մանկական գյուղեր և այլ կազմակերպությունների կողմից իրականացվող ընտանիքների աղքատության հաղթահարմանն ուղղված ծրագրերի արդյունքների վրա: 
Ընդ որում ընտանիքի կայուն եկամտի ձևավորման դրամագլխի չափը, տրամադրման կարգը և պայմանները սահմանելու է Հայաստանի Հանրապետության կառավարությունը:
Միաժամանակ, օգտագործելով 2019 թվականի բյուջեի տնտեսումները, Աշխատանքի և սոցիալական հարցերի նախարարությունը, ՀՀ կառավարության համապատասխան որոշման հիման վրա, արդեն իսկ սկսել է աղքատության փուլային հաղթահարման ծրագրի իրականացումը՝ շուրջ 1000 նպաստառու ընտանիքների համար՝ զբաղվածության պետական ծրագրերից աշխատաշուկայում անմրցունակ անձանց անասնապահությամբ (տավարաբուծությամբ, ոչխարաբուծությամբ, խոզաբուծությամբ, այծաբուծությամբ, թռչնաբուծությամբ) զբաղվելու համար աջակցության տրամադրման ծրագրի շրջանակներում (այսուհետ՝ Նպաստ+ ծրագիր)։ Ս․թ․ դեկտեմբերի 12-ի դրությամբ արդեն իսկ սոցիալական աջակցության տարածքային մարմինների կողմից զբաղվածության մարմիններ էին ուղղորդվել 1075 նպաստառու ընտանիքներ, որոնցից 883-ի հետ արդեն իսկ կնքվել են պայմանագրեր։  
Այդուհանդերձ, այս փոփոխությունների լիարժեք ներդրումը պահանջում է ժամանակ և բնակչության աղքատ խմբերին դրամական աջակցության տրամադրումը չի կարող դադարեցվել այս ընթացքում։ 2020 թվականի պետական նպաստների վճարումը հնարավոր չի լինի ընտանեկան նպաստի և սոցիալական նպաստի համար ընտանիքի անապահովության uահմանային միավորի մեծությունը սահմանված չլինելու դեպքում։ Ուստի, նախատեսվող և նախաձեռնված մեծածավալ փոփոխություններին ընդառաջ սոցիալական լարվածություն առաջ չբերելու նպատակով այս նախագծով առաջարկվում է լուծել նպաստների վճարման անընդհատության օպերացիոնալ խնդիրը՝ զերծ մնալով էական փոփոխություններ իրականացնելուց վերոնշյալ տրամաբանությամբ։ Մասնավորապես, նախագծով առաջարկվում է հաշվի առնել այն փաստացի փոփոխությունները, որ տեղի են ունեցել 2019 թվականի ընթացքում։ 
2019 թվականի ընթացքում սահմանվեց նվազագույն կենսաթոշակ հասկացությունը, այն բարձրացվեց մինչև 25500 դրամ, միաժամանակ դրան հավասարեցվեցին հաշմանդամության, ծերության և կերակրող կորցնելու դեպքերում տրվող նպաստների չափերը: Ընդ որում 2019 թ. ընթացքում նշված նպաստների և կենսաթոշակի բարձրացված չափերը հաշվի չառնվեցին ընտանիքի անապահովության միավորի ձևավորման համար օգտագործվող ընտանիքի մեկ շնչին ընկնող միջին ամսական ամբողջական եկամտի կազմում: Կենսաթոշակների և նշված նպաստների չափի բարձրացման քաղաքականությունը շարունակվում է 2020 թվականի համար: Բարձրացվում են ոչ միայն նվազագույն կենսաթոշակի և նպաստի չափերը, դրանք հավասարեցնելով 26500 դրամի, այլ նաև ընդհանրապես կենսաթոշակների չափերը բարձրացվում են միջինում 10 տոկոսի չափով: Բարձրացվում է նաև նվազագույն աշխատավարձի չափը: Չի կարելի այս համատեքստում չնշել նաև հարկային դաշտի թաքնված հատվածի կրճատումը: 
Ընտանիքների անապահովության միավորի ձևավորման բանաձևում եկամուտի գործակիցը հաշվարկվում է ընտանիքի մեկ շնչին ընկնող միջին ամսական ամբողջական եկամուտի հիման վրա: Որքան բարձր է ընտանիքի մեկ շնչին ընկնող միջին ամսական ամբողջական եկամուտը, այնքան փոքր է եկամուտի գործակիցը, այնքան ցածր է ընտանիքի անապահովության միավորը: Ընտանիքների անապահովության գնահատման համակարգում հաշվառված ընտանիքների անդամների եկամուտների բարձրացված չափերի ամրագրումը բերելու է այլ հավասար պայմաններում տվյալ ընտանիքի անապահովության միավորի իջեցման՝ կամ առանց ընտանիքի պայմանների էական փոփոխության նպաստի իրավունքի դադարեցման: 
Ընտանիքների անապահովության գնահատման գործող համակարգի տեղեկատվական բազայում ներառվել են արդեն իսկ նպաստների, կենսաթոշակների բարձրացված և կանխատեսվող բարձրացումներով, ինչպես նաև նվազագույն աշխատավարձի  չափով պայմանավորված եկամուտներ, որի հիման վրա կատարվել է բոլոր ընտանիքների անապահովության միավորների հաշվարկ: Արդյունքում պարզվել է, որ նպաստի իրավունքը կորցնելու են շուրջ 11 հազար ընտանիք, իրենց շուրջ 45 հազար անդամներով: 
ՀՀ վիճակագրական կոմիտեն հրապարակել է 2018 թվականի տնային տնտեսությունների կենսապայամանների ամբողջացված հետազոտությունների (այսուհետ ՀՀ ՎԿ ՏՏԿԱՀ) տվյալները:  Համաձայն ՀՀ ՎԿ ՏՏԿԱՀ տվյալների աղքատության մակարդակը կրճատվել է 2.2 տոկոսային կետով հասնելով 23.5 տոկոսի, իսկ ծայրահեղ աղքատությունը՝ 0.4 տոկոսային կետով՝ հասնելով 1 տոկոսի[footnoteRef:1] (2010 թ. գրանցվել է համաշխարհային տնտեսական ճգնաժամից հետո աղքատության ամենաբարձր մակարդակը՝ 35.8 տոկոս և մինչև 2018 թ. գրանցվել է աղքատության մակարդակի կայուն կրճատում՝ 23.5 տոկոս):   [1:  ՀՀ ՎԿ 2019 թ. «Հայաստանի սոցիալական պատկերը և աղքատությունը» զեկույց, աղյուսակ 3.1] 

Աղքատության կրճատման այս տվյալներին զուգահեռ պետք է նշել նաև սպառման և եկամուտների բաշխվածության անհավասարությունը, որի առումով գրանցվել է բացասական դինամիկա՝ Ջինիի գործակիցը, թե եկամուտների, թե սպառման ագրեգատի համար մեծացել են[footnoteRef:2] (2008-2018 թթ. գրանցվել է միայն բացասական միտում):  [2:  ՀՀ ՎԿ 2019 թ. «Հայաստանի սոցիալական պատկերը և աղքատությունը» զեկույց, աղյուսակ 3.17] 

Այսպիսով, կարելի է եզրակացնել, ՀՀ կառավարության 2019-2020 թթ ընթացքում իրականացվող ընտանիքների (անձանց) եկամուտների  կայուն բարձրացման քաղաքականությունը բերելու է 2018 թվականի աղքատության պատկերի ավելի շոշափելի փոփոխությունների: Սակայն, աղքատության խնդիրը դեռևս ակտուալ է համարվելու: Ինչը նշանակում է աղքատության կրճատմանն ու հաղթահարմանն ուղղված ծրագրերը դասվելու են գերակա խնդիրների շարքին: 

1.2. Առկա խնդիրների առաջարկվող լուծումները
Նախագծով առաջարկվում է սոցիալական աջակցության ոլորտի բարեփոխումների շրջանակներում տալ ընթացիկ միջանկյալ լուծում, այն մոտեցմամբ, որ ապահովվի սահուն անցում դեպի ամբողջական համակարգային փոփոխությունները, որոնք արդեն իսկ սկսված են: 
Հաշվի առնելով աղքատության դեռևս բարձր մակարդակը, եկամուտների բաշխվածության անհավասարության բացասական դինամիկան, գործող ծրագրի ազդեցությունը աղքատության (առավելապես ծայրահեղ) մակարդակի վրա (աղքատության մակարդակը 2.6 տոկոսային կետով ավելի բարձր, իսկ ծայրահեղ աղքատությունը՝ 1 տոկոսի փոխարեն 3.6 տոկոս, կլիներ ընտանեկան և սոցիալական նպաստների բացակայության պայմաններում[footnoteRef:3]) նախածով առաջարկվում է պահպանել ՀՀ 2020 թվականի պետական բյուջեով նախատեսված նպաստառու ընտանիքների թվաքանակը և նպաստի չափ, այդ թվում երեխաներին տրվող հավելումները, անփոփոխ: Այս նպատակին հասնելու համար առաջարկվում է 2020 թվականի համար ընտանեկան և սոցիալական նպաստի իրավունք տվող սահմանային միավորը սահմանել 28.00: Կատարված վերլուծությունների տվյալների համաձայն նպաստի իրավունքը պահպանում են 11354 ընտանիք, նպաստառու են դառնում՝ 962 նոր ընտանիքներ: Առաջարկված փոփոխության, ինչպես նաև 2019-ին իրականացված այլ փոփոխությունների՝ մասնավորապես սեզոնային աշխատանքի իրականացման պարագայում նպաստի համակարգից դուրս չմնալու, «Նպաստ+» ծրագրեր իրականացնելու հնարավորությունների պայմաններում կանխատեսվում է, որ տարվա ընթացքում ծրագրից օգտվող ընտանիքների թիվը կհասնի շուրջ՝ 98763-ի:  [3:  ՀՀ ՎԿ 2019 թ. «Հայաստանի սոցիալական պատկերը և աղքատությունը» զեկույց, աղյուսակ 9.3] 


2. Կարգավորման առարկան
Նախագծի ընդունմամբ կկարգավորվի 2020 թվականին ընտանեկան նպաuտի, սոցիալական նպաստի, հրատապ oգնությունների վճարման գործընթացը:

3. Միջոցառման իրականացումից ակնկալվող արդյունքը
2020 թվականին ընտանեկան և սոցիալական նպաստի և հրատապ օգնության նշանակման և վճարման բնականոն ընթացքի ապահովում:

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆՎԱՐԻ 24-Ի N 50-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

ՀՀ կառավարության «Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա:


ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆՎԱՐԻ 24-Ի N 50-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ

ՀՀ կառավարության «Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» որոշման նախագծի ընդունման դեպքում ՀՀ պետական բյուջեի ծախսերում և եկամուտներում ավելացում կամ նվազեցում չի ակնկալվում:
Կից ներկայացվում է 2020 թվականի ՀՀ պետական բյուջեով հաստատված 37,227.1 մլրդ դրամի բաշխման տեղեկանքը` հաշվի առնելով բազային նպաստի, հավելումների, ինչպես նաև հրատապ օգնությունների չափերը և ընտանիքների թիվը: 
  

ԱՄՓՈՓԱԹԵՐԹ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆՎԱՐԻ 24-Ի N 50-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն 24.12.2019 թ. N            01/8-3/21324-2019
	Քննության առնելով Ձեր 2019 թվականի դեկտեմբերի 16-ի N ԶԲ/ԱՄ-1-4/27591-19 գրությամբ ներկայացված «Հայաստանի Հանրապետության կառավարության 2019 թվականի հունվարի 24-ի  N 50-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով, մասնավորապես՝ նախատեսվում է «Ընտանիքի կենսամակարդակի բարձրացմանն ուղղված նպաստներ» միջոցառման գծով 2020 թվականի հունվարի 1-ից վերանայել 2019 թվականի համար հաստատված ընտանեկան նպաստի և սոցիալական նպաստի համար ընտանիքի անապահովության սահմանային միավորի մեծությունը` այն սահմանել «28.00» միավոր «30.00» դիմաց ՀՀ 2020 թվականի պետական բյուջեով հիշյալ միջոցառման գծով նախատեսված հատկացումների շրջանակում: 
Նախագծի հիմնավորմանը վերաբերող տեղեկանքում նշված է, որ ընտանիքների անապահովության գնահատման գործող համակարգի տեղեկատվական բազայի տվյալների հիման վրա կատարվել է ՀՀ 2020 թվականի պետական բյուջեով նախատեսված առանձին տեսակի պետական նպաստի չափի, կենսաթոշակների միջին ամսական չափի, ինչպես նաև նվազագույն աշխատավարձի չափի բարձրացմամբ պայմանավորված եկամուտների փոփոխության հետ կապված բոլոր ընտանիքների անապահովության միավորների հաշվարկ: Արդյունքում պարզվել է, որ ընտանեկան նպաստի իրավունքը կկորցնի շուրջ 11 հազար ընտանիք (շուրջ 45 հազար անդամներով): 
Նախագծով առաջարկվող փոփոխությունների հիման վրա կատարված վերլուծության համաձայն նպաստի իրավունքը կպահպանի 11354 ընտանիք, նպաստառու կդառնա՝ 962 նոր ընտանիք, իսկ կանխատեսվող ընդհանուր շահառուների թիվը կկազմի շուրջ 99.0 հազ. ընտանիք:
Այդ կապակցությամբ հարկ է նշել, որ Ձեր 2019 թվականի դեկտեմբերի 20-ի N ԶԲ/ԶՊԳԱԾ/28186-19 գրությամբ ներկայացվել է ՀՀ 2020 թվականի պետական բյուջեով ՀՀ ԱՍՀ նախարարության առանձին ծրագրերի գծով (ներառյալ «Ընտանիքի կենսամակարդակի բարձրացմանն ուղղված նպաստներ» միջոցառման գծով) վերաբաշխում կատարելու վերաբերյալ առաջարկություն, որով պայմանավորված անհրաժեշտ է ճշտել Նախագծի հավելվածով նախատեսված հատկացումների չափը:
	Ընդունվել է 

	Հավելվածը խմբագրվել է 

	ՀՀ Տարածքային կառավարման և ենթակառուցվածքների նախարարություն
25.12.2019 թ. N 01/15.2/24863-19          
	«Հայաստանի Հանրապետության կառավարության 2019 թվականի հունվարի 24-ի  N 50-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն: 

	

	ՀՀ մարդու իրավունքների պաշտպան 27.12.2019 թ. N  01/13.7/6895-19
	«Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ նկատառումներ չկան:
	Ընդունվել է ի գիտություն: 

	

	Հայաստանի Հանրապետության արդարադատության նախարարության 27.12.2019 թ.  N 27.4/30878-2019 
	1.Հայաստանի Հանրապետության կառավարության 2019 թվականի հունվարի 24-ի N 50-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետում բովանդակությամբ բառն անհրաժեշտ է փոխարինել խմբագրությամբ բառով՝ նկատի ունենալով Նորմատիվ իրավական ակտերի մասին օրենքի 33-րդ հոդվածի 1-ին մասի դրույթները:

	Ընդունվել է 

	Նախագիծը խմբագրվել է

	
	2.Նախագծի հավելվածի գլխագրում որոշման բառից հետո անհրաժեշտ է լրացնել Հավելված ՀՀ կառավարության 2019 թվականի հունվարի 24-ի N 50-Ն որոշման բառերը:

	Ընդունվել է 

	Հավելվածը խմբագրվել է 



